
Sauuage, quelqne impertinent qu'il fuft.- & moy fou-
uent luy parlant de quelque faute qui rn'euft depleu
en eux.- il efcoutoit paifiblement, & 1'excufoit; on
bien ne difoit mot: & iamais ie n'ay pu remarquer
ny en fes paroles, ny en fes actions, fi peu que ce foit
de pamon a 1'endroit d'aucun Sauuage. II n'auoit
point d'autres penfees, que des chofes de fa Miffion:
il eftoit ignorant de la France, comme vn homme qui
iamais n'en euft efle; & les nouuelles qu'il en enten-
doit vne fois chaque annee, faifoient fi peu d'im-
preffion dans fon efprit, qu'il les oublioit incontinet.
Ce n*eftoit qu'auec violence qu'il fe captiuoit a
1'entretien de quelques letres, dont il ne fe pouuoit
[50] difpenfer. II fembloit n'eftre nay que pour la
conuerfion des Sauuages: fa ferueur en c^t endroit
croiffoit tous les iours. II auoit vn fennble regret,
quand quelque petit enfant luy efchappoit, mourant
fans Baptefme: cette nouuelle le furprenoit, & I'affli-
geoit, comme vn autre feroit afflige de la mort d'vn
de fes plus proches parens. Son zele eftoit infati-
gable: il quittoit fouuent le manger & le repos pour
fes Chreftiens. Ie 1'ay veu partir fouuent d'vn tres-
mauuais temps, & marcher auec de grandes incom-
moditez, allant d'vn bourg a 1'autre; tomber dans
les Riuieres; Rien n'eftoit capable de 1'arrefter,
quand il eftoit queftion de trauailler pour les Sau-
uages. II s'accommodoit bien auec fon compagnon,
quel qu'il fuft, iamais il ne m'a dit parole, qui fuft
le moins du monde centre la Charite". II prenoit
toufiours le pire pour foy, & m'accommodoit en tout;
& il tafchoit de couurir fa charit6 du pretexte de fa
propre commodite; comme fi ce qui eftoit le pire,
luy euft eft6 le pltis commode. Son obeiffance eftoit


